
1. Samantekt  

Veiðar á langreyði (Balaneoptera physalus) hófust aftur á Íslandi eftir nokkurt hlé þann 22. júní 2022. Alls veiddust 

148 langreyðar á tímabilinu 22. júní til 28. september. Síðasta skýrsla um skilvirkni og velferð við veiðar stórhvela var 

unnin fyrir atvinnuvega- og nýsköpunarráðuneytið. Skýrslan byggist á gögnum frá 2014 og var birt í febrúar 2015. 

Fyrir utan einstaka slíka úttekt á skilvirkni veiðanna og velferðarþáttum, hefur almennt eftirlit með velferð við veiðar 

á stórhvelum byggst á skoðun eftirlitsdýralæknis á veiddum hvölum eftir löndun. Reglugerð (nr 917/2022) sem sett 

var 10. ágúst 2022, felur Matvælastofnun að hafa reglubundið eftirlit með því að farið sé að lögum um velferð dýra 

við veiðar á hvölum, m.a. með eftirlitsferðum við veiðar. Matvælastofnun er heimilt að fela Fiskistofu öflun gagna skv. 

samningi. Á fyrri hluta veiðitímabilsins (22. júní - 24. ágúst 2022) byggðist eftirlit Matvælastofnunar með velferð við 

veiðarnar sem fyrr á skoðun eftirlitsdýralæknis þegar hvölum hafði verið landað. Fjöldi sprengiskutla í dýrinu var 

skráður og eins ef sprengiskutull sprakk ekki sem skyldi. Samantekt á því tímabili á fjölda skota á hvert dýr leiddi í 

ljós að af 84 dýrum sem veidd voru, fengu 21 dýr tvö eða fleiri skot (25%), þar af voru fimm dýr skotin með þremur 

sprengiskutlum og tvö dýr með fjórum sprengiskutlum. Samkvæmt samningi við Matvælastofnun safnaði eftirlitsfólk 

frá Fiskistofu gögnum um borð á hvalveiðiskipunum meðan veiðar stóðu yfir á 58 hvölum fyrir seinni hluta 

veiðitímabilsins (24.ágúst-28. september). Af þeim 58 hvölum voru 14 dýr skotin oftar en einu sinni (24%) og tvö dýr 

skotin með fjórum sprengiskutlum. Sex hvalir voru veiddir á seinna veiðitímabilinu án eftirlitsfólks Fiskistofu um borð. 

Einn af þeim hvölum var skotinn tvisvar. Samtals fyrir allt veiðitímabilið 24. júní – 28. september voru því 36 hvalir af 

148 veiddum hvölum skotnir tvisvar eða oftar (24%). Í fimm  tilfellum við veiðar á fjórum langreyðum er skráð að 

sprengiskutull hafi ekki sprungið og í einu tilfelli að hann virtist springa of snemma.  

Í skýrslu með gögnum frá 2014 er fjöldi skota á dýr ekki skráður, en tiltekið er að 84% af dýrunum hafi drepist 

samstundis (e. Instantaneuous Death Rate – IDR), samkvæmt skilgreiningu International Whaling Commission 

(IWC)2. Meðaltími til dauða (e. Time To Death -TTD) hjá þeim dýrum sem ekki drápust strax kom ekki fram í 

skýrslunni, heldur var uppgefið miðgildi (e. median) TTD sem var 8 mínútur (frá 6,5 til 15 mín.). Gögnin frá 2022 sýna 

að 59% dýranna hafi drepist samstundis (IDR) samkvæmt skilgreiningu IWC og miðgildi tíma til dauða (TTD) voru 

11,5 mínútur (frá 1 til 120 mín.) hjá dýrum sem ekki drápust strax. Skilvirkni við aflífun hvalanna var því verri á árinu 

2022 heldur en árið 2014 og dýravelferð getur þar með talist lakari. Ávallt er alvarlegt ef dýr missir ekki meðvitund 

strax eða mjög fljótt við aflífun og sérstaklega alvarlegt verður að teljast að tvær  langreyðar hafi þurft að heyja afar 

langt dauðastríð við veiðarnar, önnur tæplega eina klukkustund og hin heilar tvær klukkustundir. Til viðbótar var 

einum hval með skutul í bakinu veitt eftirför í 5 klst án þess að hann næðist, þar sem lína hafði slitnað. 

2. Inngangur 

Veiðar á langreyði (Balaneoptera physalus) hófust aftur á Íslandi þann 22. júní 2022 eftir þriggja ára hlé. Fyrir utan 

sértækt eftirlit þar sem erlendir sérfræðingar hafa verið kallaðir til,  hefur eftirlit óháðra aðila með veiðum stórhvela á 

Íslandi takmarkast við eftirlit á skrokkum þegar í land var komið. Almennt eftirlit með velferð dýranna við veiðarnar 

hefur hingað til fyrst og fremst byggt á skoðun á skutulfjölda og staðsetningu. Einnig var skráð ef skutull sprakk ekki 

í dýrinu. Lykilatriði til að sprengiskutullinn valdi umsvifalaust meðvitundarleysi og svo stórum skaða að dýrið drepist 

samstundis, er að hann lendi á réttum stað og springi þegar hann er kominn inn í líkama dýrsins, bæði þar sem 

höggbylgjan veldur oftast meðvitundarleysi, ásamt því að líffæraskaði og miklar blæðingar tryggja að dýrið nái ekki 

aftur meðvitund. 

Við hvalveiðar hefur úttekt á velferðarþáttum við veiðarnar m.a. byggst á mælingu á tíma frá skoti og þangað til dýr 

er staðfest dautt, kallað Tafarlaus Dauðatíðni (e. Instantaneous Death Rate - IDR)  og Tími Til Dauða (e. Time To 

Death - TTD) fyrir þau dýr sem ekki drepast strax. Við útreikning á TTD er hægt að setja tölur fram sem miðgildi (e. 

median) eða sem meðaltal. Einstaka gildi sem liggja langt fyrir utan þau sem eiga við meirihluta dýranna geta haft 

töluverð áhrif á meðaltal, en ekki miðgildi. Í þessari samantekt verða ensku styttingarnar notaðar, þar sem þær eru 

alþjóðlega þekktar og bæði meðaltal og miðgildi verða gefin upp. Mæliþættirnir endurspegla skilvirkni 

drápsaðferðanna sem notaðar eru við hvalveiðar. Með endurteknum mælingum með stöðluðum hætti er hægt að 

meta skilvirkni og velferð hvalanna við veiðarnar og mögulegar breytingar yfir tíma. Sérfræðingaráð Norður-

Atlandshafs sjávarspendýraráðsins (e. Expert group of North Atlantic Marine Mammal Commission (NAMMCO), sem 

samanstendur bæði af sérfræðingum, opinberum aðilum og hagsmunaaðilum, hefur mælst til þess að Ísland meti 

TTD og IDR við hvalveiðar á 10 ára fresti, nema uppákomur við veiðarnar mæli með tíðari mælingum1. Síðustu 

mælingar á TTD og IDR voru gerðar fyrir 8 árum, eða árið 2014. 

Til að hafa staðlað viðmið við mat á mismunandi veiði- og drápsaðferðum birti  Alþjóða hvalveiðiráðið (e. International 

Whaling Commission - IWC) árið 1980 viðmið fyrir hvenær hvalir eru taldir dauðir. Hvalur er skilgreindur sem dauður 

þegar kjálki er slakur, bægsli slök og liggja með hlið, og allar hreyfingar eru hættar (e.“…the moment the mouth (was) 

slackened, the flippers (were) slackened (along the sides) and/or all movements (had) ceased”1) . Mælt var með að 

nota viðmiðin samhliða skoðun á líffæraskaða við krufningu.  

Athuganir hafa sýnt að þegar hvalur er skotinn með sprengiskutli sem hæfir á réttan stað og veldur miklum skaða á 

stór og mikilvæg líffæri hvals sem er á leið til yfirborðs að blása, þá hættir hann umsvifalaust að synda, rúllar á bakið 

og flýtur í stuttan tíma áður en hann sekkur með slakan kjálka og bægslin upp við líkaman. Ef skotið hittir þegar 

hvalurinn er á niðurleið eftir að hafa blásið, dregur hann út eitthvað af línu áður en hann stoppar og sekkur. Ef hvalur 

deyr ekki né missir meðvitund, heldur hann yfirleitt stöðu og syndir, kafar og blæs2.  Samkvæmt rannsóknum á 

hegðun dýra eftir skot, borið saman við líffæraskaða við krufningu, þá hefur það sýnt sig að veikar hreyfingar á sporð 

eða bægslum geta verið til staðar í stuttan tíma þrátt fyrir meðvitundarleysi og dauða. Við alvarlegan heilaáverka 

geta einnig komið fram krampa viðbrögð sem virðast tengjast ósjálfráðum mænuviðbrögðum þrátt fyrir 

meðvitundarleysi og skaða sem felur í sér dauða dýrs, eins og þekkt er í sláturdýrum2. Skilgreining IWC á 

hreyfingarleysi sem merki um dauða getur því í einhverjum tilfellum vanmetið hlutfall IDR, ef dýr með dauðakrampa 

eru talin á lífi. Einnig þarf að hafa í huga að ef hvalur liggur á baki getur verið erfitt að meta hvort kjálki er slakur þar 

sem þyngdarkrafturinn lokar honum2.  Í einhverjum tilvikum getur hins vegar skilgreining IWC valdið ofmati, t.d. ef dýr 

rotast í fyrstu en vaknar svo aftur til meðvitundar áður en blæðing verður nægjanlega mikil til að tryggja viðvarandi 

meðvitundarleysi að dauða. Í einhverjum tilfellum getur dýr þá farið að hreyfa sig aftur, en ekki er hægt að útiloka að 

dýr sé við meðvitund, en of veikburða til að berjast um, þar sem ekki er hægt að nálgast dýrið til að meta 

meðvitundarstig. Til þess að geta sett fram og rökstutt TTD og IDR er nauðsynlegt að fyrir liggi eins nákvæmt mat á 

hreyfingum og legu dýrsins eftir skot og hægt er. Matið byggir á viðbrögðum dýrsins eftir skot, svo sem að dýrið 

sökkvi, eða snúist á bakið og verði hreyfingarlaust í bægslum og sporði og með slaka kjálka, eða syndi áfram og 

blási o.s.fr.v.. Skrá þarf skotstað og út frá þekkingu á stórum líffærum sem skaðast er hægt að meta hvort líklegt 

teljist að dýrið drepist hratt. Æskilegt er að þegar í land er komið sé  einnig framkvæmdur skurður til að meta skaða 

á líffærum og blæðingar og þannig að renna stoðum undir fyrsta matið á dauðatíma út frá hegðun dýrsins við skotið. 

Að skrá hegðun dýrs ásamt líffæraskaða gerir greiningu á dauðatíma öruggari. Fjöldi skota endurspeglar einnig með 

beinum hætti skilvirkni dráps og möguleg velferðarvandamál við veiðarnar. 

Sérfræðingaráð NAMMCO hefur frá 2010 lagt áherslu á mikilvægi þess að dýrin séu skotin frá hlið (45-135 út frá 

lengdarás dýrsins) og skal skotinu miðað á brjóstkassa þeirra. Rannsóknir í Noregi á hrefnuveiðum hafa sýnt að 

skotvinkill hefur marktæk áhrif á TTD og IDR er hlutfallslega mun hærra ef dýrin eru skotin á hlið (92%), heldur en 

ská framan frá (70%) eða ská aftanfrá (63%). Því er skoðunarmönnum einnig gert að skrá skotvinkil1. 

Skráning á öðrum þáttum sem gætu haft áhrif á TTD og IDR svo sem fjarlægð, stærð dýrs, vindur, ölduhæð, skyggni 

getur verið mikilvægt til að greina hvaða þættir gætu haft áhrif á skilvirkni drápsins. 

Tölfræðilegir útreikningar í skýrslunni voru gerðir samkvæmt ráðleggingum sem koma fram í „Protocol for statistical 

analysis of TTD in whaling operations“ eftir Professor Lars Walløe, University of Oslo, í Noregi3.  

2.1. Fyrri skráningar á Íslandi 

1985-1989 

Á árunum 1985-1989 voru gerðar tilraunaveiðar með sprengiskutlum (90mm harpoon grenade technology). Byggt á 

gögnum frá skotmanni um hegðun hvalanna eftir skot og mat á líffæraskaða við skurð þá var talið að IDR væri u.þ.b. 

70-80%. Vert er þó að nefna að engin krufning fór fram eða tölfræðileg úrvinnsla á gögnum. Dregin var sú ályktun að 

um 100 gr. af sprengiefni (e. penthrite) í brjósthol eða nálægt hryggsúlu í brjóstholi væri nægjanlegt til að valda 

samstundis dauða. 

2009-2014 

Ný gerð af sprengiskutlum var prófuð  árin 2009 og 2010 og þriðja gerð sprengiskutla kom árið 2013 þar sem einnig 

fór fram þjálfun á skotmönnum og áhöfn á íslenskum hvalveiðiskipum. Ný þjálfun fór svo fram 2014 og skotmönnum 

var leiðbeint að miða að brjóstholi og bíða með skot þangað til hægt væri að skjóta dýrið frá hlið (45-135 út frá 

lengdarási dýrsins). Árið 2014 fór fram eftirlit með hvalveiðum á Íslandi og var eftirlitið í höndum norsks dýralæknis 

með mikla reynslu af slíku eftirliti. Til viðbótar voru dýrin krufin þegar í land var komið og líffæraskaði metinn. Á meðan 

gögnum var safnað voru notuð einföld föst sigti (skotmið), en eftir að gögnum var safnað var innleitt að nota sjónauka 

til að miða (Red Ring Holosight®). Sú tækni var tekin of seint í gagnið til að ná inn í tölfræðilegt úrtak fyrir veiðarnar 

2014, en þóttu sjónaukarnir framför og ekki var farið til baka í gömlu sigtin.  

Í skýrslu frá eftirlitinu 2014 var miðað við skilgreiningu á dauðatíma frá IWC frá 1980. Gögnum var safnað frá veiðum 

á 50 langreyðum. Enginn hvalur tapaðist. Í skýrslunni kemur fram að 42 hvalir eða 84% hvalanna voru taldir drepast 

samstundis (IDR). Þeir átta hvalir sem ekki drápust strax voru skotnir aftur (16%). Miðgildi TTD á þeim átta hvölum 

var 8 mín. (6,5-15 mín.) Skot frá ráðlögðum vinkli (45-135) leiddi samstundis til dauða í 92% tilfella en aðrir vinklar 

gáfu lakari niðurstöður. Af þeim átta hvölum sem ekki drápust strax við fyrsta skot voru 5 sem höfðu verið skotnir 

meira aftan frá, eða framan frá, en ráðlagt.  Hvalirnir voru 50-69 fet (15-21m) á lengd. Sprengiskutull í brjósthol, 

brjósthrygg, háls eða heila olli 100% dauða samstundis.  

Sérfræðingaráð NAMMCO hefur ráðlagt ítarlega söfnun gagna og útgáfu skýrslna, þar sem IDR og TTD er birt, með 

10 ára millibili, nema upp komi atriði við veiðarnar sem mæla með þéttari söfnun gagna og skýrslum1. 

2.2. Skráningar á veiðitímabilinu 22. júní – 24. ágúst 2022 

Á veiðtímabilinu 22. júní - 24. ágúst 2022 veiddust 84 langreyðar. Kyn var skráð 

í 77 tilfellum, 42 kvendýr (55%) og 35 karldýr (45%). Ein kú var skráð mjólkandi. 

Ellefur kýr voru skráðar með fóstri (1-4,3m). Eftirlit með velferð við veiðarnar á 

tímabilinu byggðist á skoðun eftirlitsdýralæknis á dýrinu þegar í land var komið 

og þá tók skráning velferðaþátta m.a. mið af fjölda sprengiskutla í dýrinu, 

líffæraskaða og ef sprengiskutull sprakk ekki sem skyldi. Í einu tilfelli er skráð 

að sprengiskutull hafi ekki sprungið (dýr veitt 20. júlí sem skotin var með 3 

sprengiskutlum). Samantekt á fjölda skota á hvert dýr leiddi í ljós að af 84 dýrum 

sem veidd voru, fengu 21 dýr tvö eða fleiri skot (25%), fimm dýr voru skotin með 

þremur sprengiskutlum og tvö dýr voru skotin með fjórum sprengiskutlum (mynd 

2). Á Hval 8 var í 26% tilfella skotið tveimur eða fleiri skotum, en á Hval 9 í 22% 

tilfella. Hægt er að draga þá ályktun að dýr sem skotin voru aftur hafi ekki 

umsvifalaust misst meðvitund við fyrsta skot og því hafi þau verið skotin aftur. 

Þrjú dýr náðust ekki að landi skv. skráningarblöðum. Fyrir tvö dýranna er skráð 

að þau hafi sokkið til botns, en fyrir þriðja dýrið er tilgreint að lína hafi slitnað úr 

dýrinu, skutull hafi orðið eftir ofarlega í baki dýrsins og það hafi synt á brott. Því var veitt eftirför í 5 klst, en skipið varð 

frá að snúa vegna vélarbilunar. 

Starfsmaður Matvælastofnunar (sérgreinadýralæknir villtra dýra) hafði samband við norskan sérfræðing, Dr. Egil Ole 

Øen, sem hefur séð um þjálfun skotmanna og annara í áhöfn hvalveiðiskipa hjá Hval hf., í mörg ár, ásamt því að 

hafa ritað fyrri skýrslur um frammistöðu við veiðarnar hvað varðar velferð. Upplýsti hann að samkvæmt tölum frá 

Noregi væri aðeins um 0,5% af dýrunum skotin oftar en einu sinni (munnlegar heimildir Egil Ole Øen). Rétt er að geta 

að Norðmenn heimila einungis hrefnuveiðar, en engar veiðar á stórhvelum. Upplýsti Øen að hann væri á leið til 

landsins að beiðni forstjóra Hvals hf. til að fara yfir tækjabúnað og fleira, þar sem skoða þyrfti þá háu tíðni þess að 

skjóta þurfi dýr tvisvar og allt að fjórum sinnum. 

35

42

7

Kyn veiddra dýra
kk kvk Ekki skráð

Mynd 1. Kyn veiddra langreyða (84) á 

tímabilinu 24. júní – 24. ágúst 2022. 

Fulltrúi Matvælastofnunar átti stuttan fund með Egil Ole Øen við komuna til landsins þann 24. ágúst s.l. þar sem farið 

var yfir tölfræði veiðanna það sem af var veiðitímabils og hvernig eftirliti og skráningum væri best háttað út frá nýrri 

reglugerð. Í lok dvalarinnar hér á landi var tekinn símafundur. Á þeim fundi upplýsti hann að verkefnið hefði gengið 

vel. Bætt hefði verið í sprengiefni í skutulbyssu til að tryggja að fráskot og þá að hraði og afl skutuls væri nægjanlegur. 

Einnig voru sigti skotvopna og drægni skoðuð og prófuð. Vonir stæðu því til að tilfellum þar sem þyrfti að skjóta dýr 

aftur myndi fækka. 

 

 

2.3. Skráningar á veiðitímabilinu 24. ágúst – 28. september 2022 

Þann 10. ágúst undirritaði Matvælaráðherra reglugerð nr. 917/2022 um eftirlit með velferð dýra við veiðar á hvölum 

og tók hún þegar gildi. Í reglugerðinni kom m.a. fram að Matvælastofnun skildi „hafa reglubundið eftirlit með því að 

farið sé að lögum um velferð dýra við veiðar á hvölum, m.a. með eftirlitsferðum við veiðar, myndbandsupptökum 

veiðiaðferða og skráningu þeirra aðgerða við veiðar sem varða velferð dýra.“  Matvælastofnun var heimilt að fela 

Fiskistofu öflun gagna vegna eftirlitsins skv. samning. Matvælastofnun gerði í kjölfarið samning við Fiskistofu um 

framkvæmd á söfnun gagna. Eyðublöð þar sem skrá átti atriði sem gætu varðað velferð dýranna við veiðarnar og er 

æskilegt að skrá skv. ráðleggingum norskra sérfræðinga, voru útbúin1 (Viðhengi 1). Matvælastofnun bauð fram 

þjálfunarnámskeið fyrir aðila sem ætlað var að sinna eftirlitinu, frá sama aðila sem hefur séð um þjálfun á eftirlitsfólki 

í Noregi. Fiskistofa upplýsti að eftirlitsfólkið sem stofan hygðist nota hefði setið námskeið um eftirlit með hvalveiðum 

hjá NAMMCO.  

Söfnun gagna um borð við veiðarnar hófst 24. ágúst. Matvælastofnun hafði beðið um að fá gögn frá veiðum á minnst 

50 hvölum. Til viðbótar við nákvæmar skráningar á atriðum er vörðuðu velferð dýranna við veiðarnar, voru tekin 

myndbönd af hverri aflífun á alls 58 hvölum af þeim samtals 148 hvölum (39%) sem voru veiddir á tímabilinu. 

Skráningar og myndbönd voru vistuð með takmörkuðu aðgengi á sameiginlegu gagnasvæði Fiskistofu og 

Matvælastofnunar. Samantekt á helstu niðurstöðum skráninga og tölfræðilegrar úrvinnslu er dregin fram í skýrslunni. 

95% CI er 95% öryggisbil. Kí-kvaðratpróf var notað fyrir tvíkosta breytur. Marktektarmörk miðuðust við p<0,05. 

Hlutfallsleg lifun eftir fyrsta skot hjá dýrum sem ekki drepast samstundis er sýnd með Kaplan Meier greiningu. Gögnin 

voru greind með tölfræðiforritinu R, útgáfu 4.2.1 (2022-06-23 ucrt)4 hjá tölfræðiráðgjafarþjónustunni við 

heilbrigðisvísindasvið HÍ. 

Á tímabilinu 24. ágúst til 28. september var safnað gögnum um borð við veiðar á báðum hvalveiðiskipum Hvals hf., 

Hval 8 RE-388 og Hval 9 RE-399 við veiðar.  Eftirlitsmaður var um borð við veiðar á 58 af þeim 64 hvölum sem voru 

veiddir á tímabilinu. Staðsetning við veiðarnar, vindur, skyggni og ölduhæð var skráð á þar til gerð eyðublöð. Til 

viðbótar voru skráðar upplýsingar um dýr, svo sem kyn og stærð og atriði varðandi aflífun, svo sem fjarlægð dýrs frá 

skipi, skotvinkill, fjöldi sprengiskutla, tímasetning skots og hvenær dýr var skilgreint dautt skv. IWC skilgreiningu frá 

Mynd 2. Fjöldi skota á hvert dýr á 84 langreyðum veiddum frá 22. júní – 24. ágúst. 21 dýr (25%) voru skotin oftar en einu sinni, 

fimm dýr voru skotin þrisvar sinnum og tvö dýr voru skotin 4 sinnum.  

1980. Einnig voru skráð viðbrögð dýrs og lega eftir fyrsta skot. Merkt var á mynd staðsetning þar sem 

sprengiskutull/skutlar gekk inn og skrá átti ef skutullinn sprakk ekki, þar sem upplýsingar höfðu borist af slíkum 

tilfellum á fyrr hluta veiðitímabils. Ef dýr náðust ekki í land skyldi það líka skráð.  

Langoftast voru flest atriði á eyðublaðinu skráð, en oftast vantaði 

upplýsingar um legu dýrs eftir skot og stærð dýrs. Af 58 veiddum 

langreyðum var kyn skráð í 55 tilvikum. Á skráningartímabilinu er skráð 

að veiðst hafi 40 kvendýr og 15 karldýr og er hlutfall kvendýra því 73% af 

þeim dýrum þar sem kyn var skráð á tímabilinu (mynd 3). Ekkert kvendýr 

var skráð mjólkandi á tímabilinu. Hvalirnir voru áætlaðir 54-72 fet (16,5-

21,9m) á lengd. Skráningar Hvals hf. fyrir allt veiðitímabilið varðandi lengd 

var 59-69 fet (17,9-21m). Af 148 dýrum voru veidd 92 kvendýr (62%), 53 

karldýr (36%) og á þremur dýrum er kyn ekki skráð (2%). 

Staðsetning allra skota er merkt inn á mynd annars vegar fyrir Hval 8 og 

hins vegar fyrir Hval 9 (Viðhengi 2). Við veiðar á þremur dýrum var skráð 

að sprengiskutlar hefðu ekki sprungið. Fyrsta dýrið var veitt 3. september. 

Skot hafði farið í gegnum lifur en sprakk ekki. Hjarta og lungu voru heil. 

Skráð er að dýrið hafi synt og blásið í 11 mínútur áður en það drapst. 

Aðeins var um eitt skot að ræða. Annað dýrið var veitt 5. september. Tveir 

skutlar voru í dýrinu og annar var ósprunginn (skráð af skoðunardýralækni við skoðun í landi). Skráð er að dýrið hafi 

synt, blásið og kafað í 19 mínútur eftir fyrsta skot áður en seinna skoti var skotið, sem sprakk eðlilega. Dýrið var 

hreyfingarlaust eftir seinna skot. Þriðja dýrið var langreyð veidd 27. september þar sem skotið hafði verið fjórum 

sprengiskutlum og var skráð að skutull 2 og 3 hafi ekki sprungið. Skráð er að dýrið hafi ekki drepist fyrr en tæplega 

einni klst. eftir fyrsta skot. Samkvæmt skráningum eru því fjórir sprengiskutlar sem ekki sprungu í þremur dýrum af 

þeim 58 dýrum sem landað var á tímabilinu. Við veiðar 11. september er skráð að við skot með fyrsta sprengiskutli 

hafi skutullinn sprungið við snertingu við dýrið, áður en skutullinn gekk inn. Sprengingin hafi því haft áhrif á stefnu 

skutulsins. Skráð er að öðrum sprengiskutli hafi verið skotið í viðkomandi dýr og TTD hafi verið 11 mínútur.  

Af 58 langreyðum voru 14 dýr skotin oftar en einu sinni (24%), þar af tvö dýr fjórum sinnum (3%) (mynd 4) og er því 

ekki hlutfallsleg breyting á tíðni endurskota í samanburði við fyrri hluta veiðitímabils 22. júní – 24. ágúst, áður en 

skoðun á tækjabúnaði og „leiðréttingar“ norska sérfræðingsins voru gerðar. Á seinna tímabilinu kom aftur tvisvar fyrir 

að skjóta þurfti dýr fjórum sinnum áður en það drapst. Í öðru tilfellinu stóðu veiðarnar yfir í nær klukkustund eins og  

 

Mynd 4.  

Fjöldi skota á hvert dýr á 58 langreyðum veiddum frá 24. ágúst - 28. september. Fjórtán dýr (24%) voru skotin oftar en einu sinni, 
tvö dýr voru skotin fjórum sinnum (3%). 

áður hefur komið fram. Í hinu tilfellinu stóðu veiðarnar yfir í tvær klukkustundir og því var um mjög langt dauðastríð 

að ræða og að ætla má með miklum þjáningum áður en það drapst.  

Ef miðað er við skilgreiningu IWC á hvenær dýr teljist dautt, þ.e.a.s. sé hreyfingarlaust með slakan kjálka, drápust 34 

dýr strax af 58 af veiddum langreyðum og er því IDR 59% (95% CI 45,9-71,3), en 24 dýr (41%) drápust ekki strax 

(mynd 5). Í skýrslu frá sérfræðingaráði NAMMCO er vísað í rannsóknir sem rökstyðja að krampi geti verið hluti af 

dauðaviðbragði hvala, rétt eins og þekkt er hjá öðrum spendýrum, og talið að dýr sem fari strax í krampa séu að 

öllum líkindum strax eða fljótt meðvitundarlaus1. Dýr sem halda áfram að synda, blása og kafa eftir að þau eru skotin, 

eru talin vera við meðvitund. Af þeim 24 dýrum sem ekki strax urðu hreyfingarlaus, voru fimm dýr þar sem skráð var 

að dýrin hafi sýnt krampakenndar hreyfingar. Á þessum 5 dýrum er TTD skráður 2-5 mínútur. Að teknu tilliti til 

ofangreinds er hægt að draga þá ályktun út frá skráningum um viðbrögð dýrs eftir skot að 39 dýr (67%) (95% CI 55,2-

79,3) hafi strax eða fljótt misst meðvitund, en 19 dýr (33%) hafi ekki misst meðvitund strax, sem er heldur hærra en 

hlutfall dýra sem fá tvö eða fleiri skot (24%).  Af þeim 24 dýrum sem ekki strax urðu hreyfingarlaus var 2/3 þeirra (16) 

skráð dauð á innan við 15 mínútum, sex dýr á 15-25 mínútum en eitt dýr á tæpri einni klukkustund og eitt dýr ekki 

fyrr en eftir tvær klukkustundir (mynd 5). Fyrir dýr sem ekki drápust strax reiknaðist meðaltími til dauða 17,4 mínútur 

(1-120 mín., miðgildi 11,5 mín.).  Ef litið er framhjá dýrum sem fóru í krampa var meðaltími til dauða 21,2 mínútur (1-

120 mín, miðgildi 13 mín.).  

 

 

 

 

 

 

 
 
 
 
 
 
 
 
 
 
 
 
 
 
 
 
 

 
Mynd 5. Tímalengd þar til hvalir eru skráðir dauðir (time to death - TTD) eftir fyrsta skot, sett fram sem fjöldi þeirra hvala sem falla 
í hvern tímaflokk. 

 

Á Hval 8 var í 24% tilfella skotið tveimur eða fleiri skotum, en á Hval 9 í 23% tilfella (64 dýr). Á Hval 8 var IDR 52% 

en ef litið er til hlutfalls dýra sem fékk krampa er líklegt að 61% hafi misst strax eða fljótt meðvitund. Á Hval 9 var IDR 

63% en ef litið er til hlutfalls dýra sem fékk krampa er líklegt að 71% hafi misst strax eða fljótt meðvitund. Munurinn 

milli Hvals 8 og Hvals 9 þegar litið er til fjölda skota, IDR eða meðvitundarleysi er þó ekki tölfræðilega marktækur 

(chi square test, p>0,05). Á þeim dýrum sem ekki drápust strax var meðaltími til dauða á Hval 8 25,6 mínútur (miðgildi 

12 mín.) en á Hval 9 var meðaltími 10,5 mínútur (miðgildi 11 mín). Ef litið er framhjá dýrum sem fóru í krampa var 

meðal tími til dauða 30,6 mín. (miðgildi 17 mín.) á Hval 8 og 12,7 mín. (miðgildi 12,5 mín) á Hval 9.  

Hlutfallsleg lifun eftir fyrsta skot er sýnd í Kaplan Meier grafi annars vegar fyrir öll þau dýr sem ekki drápust strax 

samkvæmt skilgreiningu IWC (24) og hinsvegar fyrir sama hóp dýra að undanteknum þeim dýrum sem sýndu 

krampaviðbrögð og eru því talin líkleg til að hafa misst meðvitund (19), sjá mynd 6. Einnig er sýnd hlutfallsleg lifun 

fyrir dýr sem fengu aðeins eitt skot í samanburði við dýr sem voru skotin oftar (mynd 7) 

Mynd 6. Hlutfallsleg lifun (Kaplan-Meier) eftir fyrsta skot. A. Dýr sem ekki drápust samstundis skv. skilgreiningu IWC. B. Dýr sem 

ekki drápust samstundis skv. skilgreiningu IWC né heldur sýndu krampaviðbrögð strax eftir skot. Grátt svæði sýnir 95% CI. 

Mynd 7. Hlutfallsleg lifun fyrir dýr sem ekki drápust strax skv. skilgreiningu IWC út frá fjölda skota. Rauð lína sýnir hlutfallslega 

lifun dýra sem voru skotin einu sinni, blá lína sýnir hlutfallslega lifun dýra sem voru skotin oftar. Skyggt svæði sýnir 95% CI. 

 

Samkvæmt niðurstöðum frá sérfræðingaráði NAMMCO1 er mælt með að beðið sé með að skjóta þangað til hægt er 

að skjóta dýrin frá hlið (45°-135° á lengdaröxul dýrs). Skotvinkill var skráður hjá 57/58 (98%) langreyðum og í 88% 

tilfella var fyrsta skoti á dýrin skotið frá ráðlögðum skotvinkil frá hlið, en 7 dýr (12%) voru skotin á ská framan frá. 

Langreyðar skotnar frá hlið voru skotnar með einu skoti í 78% tilfella, IDR var 60% og meðaltími TTD var 19 mínútur 

(miðgildi 11,5 mín.). Dýr skotin ská framan frá voru skotin með einu skoti í 57% tilfella, IDR var 43% og meðaltími 

TTD hjá dýrum sem ekki drápust strax var 9,5 mínútur (miðgildi 11,5 mín.). Eitt dýr sem skotið var fjórum sinnum var 

í fyrsta skoti skotið frá ráðlögðum vinkil frá hlið, en hin þrjú skotin voru skotin á ská aftan frá. Í ljósi þess að svo fá dýr 

voru skotin fyrsta skoti frá öðrum skotvinkli en mælt er með, var ekki mögulegt að reikna út hvort tölfræðilega 

marktækur munur væri á IDR á dýrum skotnum frá hlið eða ská framan frá. 

 

Á grundvelli skráninga var ekki hægt að greina að stærð dýra, fjarlægð dýrs frá skipi, ölduhæð, skyggni eða aðrir 

þættir sem skráðir voru hefðu áberandi áhrif á niðurstöður. Ef um samhengi er að ræða milli IDR, TTD og 

framangreindra þátta, má ætla að stærri efnisvið þurfi til að sýna fram á það.  

Sex langreyðar voru veiddar á tímabilinu (24. ágúst – 28. september) án þess að eftirlitsmaður frá Fiskistofu væri um 

borð, fjórar af Hval 9 og tvær af Hval 8. Af þessum sex langreyðum voru fimm kvendýr og eitt karldýr. Þar sem söfnun 

gagna varðandi velferðarþætti við veiðarnar átti sér ekki stað á meðan veiðarnar stóðu yfir, liggja bara fyrir 

upplýsingar um fjölda skutla í hverju dýri. Fimm af ofangreindum sex langreyðum voru aflífaðar með einum 

sprengiskutli, en ein með tveimur skutlum. Samtals fyrir allt veiðitímabilið 24. júní – 28. september voru því 36 hvalir 

af 148 veiddum hvölum skotnir tvisvar eða oftar (24%). 

3. Umræða 

Út frá skilgreiningum IWC um hvenær hvalur telst dauður, var hlutfall dýra sem drapst strax við fyrsta skot árið 2014 

(IDR) 84%2. Í gögnum frá 2022 er sama viðmið fyrir hvenær dýrið telst dautt, en hlutfall IDR er töluvert lægra eða 

59%. Skilvirkni við aflífun á hvölum á árinu 2022 er því verri en árið 2014. Rannsóknir hafa sýnt fram á að líklegt er 

að hvalir sem sýna krampakenndar hreyfingar í stuttan tíma eftir skot, séu meðvitundarlausir og líkja megi þessum 

hreyfingum við krampa sláturdýra, sem flokkast sem eitt af merkjum um meðvitundarleysi og vel heppnaða deyfingu. 

En jafnvel þó hvalir sem sýndu krampaviðbrögð við fyrsta skot séu taldir með til þeirra hvala sem drápust strax, þá 

hækkar hlutfall IDR aðeins upp í 67% fyrir skráningar sem gerðar voru á veiðar á þessum 58 hvölum árið 2022. Fjöldi 

dýra sem skráð voru árið 2014 voru 50 og því hægt að telja úrtaksfjölda dýra við eftirlit sambærilegan. Fjöldi skota í 

hvert dýr kom ekki fram í skýrslunni frá 2014, en í gögnum frá 2022 má sjá að IDR er lægra en hlutfall hvala sem 

fengu bara eitt skot (76%) eins og við má búast. Ekki er hægt að bera saman IDR frá fyrra og seinna skráningartímabili 

2022, þar sem engum gögnum var safnað um borð á fyrra skráningartímabilinu og á því tímabili því einungis hægt 

að telja fjölda sprengiskutla í dýrinu þegar í land var komið.  

Tími til dauða (TTD) fyrir langreyðar sem ekki voru skráðar samstundis dauðar (24) er að meðaltali 17,4 mínútur með 

miðgildi 11,5 mínútur árið 2022. Stysta lifun er 1 mínúta og lengsta lifun 120 mínútur. Árið 2014 var miðgildi 8 mínútur, 

stysta lifun 6,5 mínútur og lengsta 15 mínútur. Sá tími sem líður eftir að dýr er skotið fyrsta skoti og þangað til það er 

skráð dautt er því lengri á veiðitímabilinu 2022, en var árið 2014. Engin dýr voru skráð sýna lífsmörk lengur en 15 

mínútur eftir fyrsta skot árið 2014, en 8/58 (14%) dýranna sýna lífsmörk eftir fyrsta skot lengur en 15 mínútur árið 

2022, þar af eitt dýr í tæplega eina klukkustund og annað dýr í tvær klukkustundir. Verður slíkt að teljast afar langt 

og þjáningarfullt dauðastríð, þar sem bæði þessi dýr höfðu fengið í sig fjóra sprengiskutla. Í öðru dýrinu höfðu tveir 

sprengiskutlar ekki sprungið. Sex sprengiskutlum var skotið á hitt dýrið, en tveir skutlar geiguðu. Skráð er að erfitt 

hafi verið að sjá vel vegna myrkurs. Þá eru ekki talin með dýr sem ekki náðust í land þar sem dauðatími þeirra er 

óþekktur, en skráð er að einu dýri með skutul í baki hafi verið veitt eftirför í 5 klst áður en frá varð að snúa vegna 

vélarbilunar. 

Enginn marktækur munur er á milli fyrri hluta og seinni hluta veiðitímabils 2022 hvað varðar fjölda hvala sem skotnir 

voru oftar en einu sinni, þrátt fyrir að vonir stæðu til þess að breyting yrði eftir leiðréttingar sem voru framkvæmdar af 

norskum sérfræðingi. Til samanburðar á tölum frá Noregi þá er um 0,5% af dýrunum skotin oftar en einu sinni 

(munnlegar heimildir Egil Øen), en Norðmenn heimila einungis hrefnuveiðar, en engar veiðar á stórhvelum.  

Skoðun á kynjahlutfalli veiddra dýra sýnir lítillega fleiri kvendýr fyrri part veiðitímabilsins, en kvendýr eru í miklum 

meirihluta veiddra dýra seinna tímabilið. Mögulega ástæða er ekki þekkt og gæti verið tilviljun ein. Matvælastofnun 

hefur ekki kallað eftir gögnum yfir hvert kynjahlutfall veiddra langreyða hefur verið á fyrri árum. Samkvæmt gögnum 

Hvals hf. fyrir allt tímabilið var heildar hlutfall kvendýra 62%, karldýra 36% og í þremur tilvikum er kyn ekki skráð þar 

sem dýr náðust ekki á land (2%). Ætla má að meiri líkur séu á að það veiðist kýr með fóstri eða kýr með kálfi, ef 

hlutfall kvendýra er hærra en karldýra meðal veiddra langreyða. Ein kú er skráð sem mjólkandi samkvæmt gögnum, 

en það var á tímabili áður söfnun gagna um borð á vegum Matvælastofnunar hófst. Ellefu kvendýr eru skráð með 

fóstri á tímabilinu, sem er 12% af öllum veiddum kvendýrum. Fóstrin voru á lengd frá rúmlega einum meter og allt að 

4,3 m. Kálfar langreyða fæðast rúmlega 6 metra langir og voru því sum fóstrin búin að ná u.þ.b. 2/3 fæðingarstærðar 

sinnar. 

Erfitt er að bera saman veiðar á langreyði við strendur Íslands við önnur lönd þar sem fá lönd stunda veiðar á langreyði 

og sambærileg gögn liggja ekki fyrir. Samkvæmt skýrslu NAMMCO er þó sýnt fram á að IDR hefur stöðugt farið 

hækkandi fyrir veiðar á hrefnu í Noregi. Talið er að það sé bæði vegna bættra veiðafæra, en einnig hefur verið um 

framför að ræða þó sambærileg veiðarfæri hafi verið notuð. Samkvæmt gögnum frá Noregi fyrir tímabilið 2010-2011 

sem byggðist á skráningum við veiðar á 271 hrefnum, var IDR 82% 1. Samkvæmt gögnum frá hrefnuveiðum á Íslandi 

árin 2014-15 var fjöldi veiddra hvala einungis 13 dýr og teljast verður vafasamt að draga ályktanir um tölfræði af 

veiðum af svo fáum dýrum, en af þessum 13 dýrum var þó talið að níu hefðu drepist strax (IDR 69%).  

5. Viðhengi 1.  

6. Viðhengi 2.  

Staðsetning skota skv. skráningum eftirlitsmanna um borð í Hval 8 RE-388 og Hval 9 RE-399 á meðan veiðum stóð. 

Staðsetning er teiknuð inn frá einni hlið, óháð því frá hvaða hlið dýrið var skotið í. 

7. Viðauki 1.  

Athugasemdir Hvals hf. við eftirlitsskýrslu Matvælastofnunar um velferð 
hvala við veiðar á langreyðum á Íslandi 2022. 



   

14 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

15 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

16 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
 

  



   

17 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

18 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

19 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

20 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

21 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

22 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

23 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

24 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

25 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

26 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 
  



   

27 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

28 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

29 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

30 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

31 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

32 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

33 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

34 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

35 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

36 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

37 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

38 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

39 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

40 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

41 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

42 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

43 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

44 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

45 / 54 

Eftirlitsskýrsla 

Velferð hvala við veiðar á langreyðum á Íslandi 2022 

 



   

46 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

47 / 54 

Eftirlitsskýrsla 

Velferð hvala við veiðar á langreyðum á Íslandi 2022 

  



   

48 / 54 

Eftirlitsskýrsla 

Velferð hvala við veiðar á langreyðum á Íslandi 2022 

8. Viðauki 2.  

Afstaða Matvælastofnunar við athugasemdir Hvals hf. 

Í inngangi skýrslunnar (bls 1-8) er einungis farið yfir efni eftirlitsskýrslu Matvælastofnunar og því ekki þörf á afstöðu 

stofnunarinnar. 

Athugasemdir Hvals hf við skýrsluna hefst á bls. 9  

i. Í i. kafla umsagnarinnar er inngangur (bls 9-10) og farið yfir ákvæði leyfis. 

Pkt 24-26 Bakgrunnur leyfis.  

Pkt 27 og pkt 29 Skilyrði leyfis.  

Pkt 28 Farið yfir ákvæði leyfis. 

Framangreint er bakgrunnur á bakgrunni og skilyrðum leyfis og þarfnast ekki frekari umfjöllunar af hálfu 

Matvælastofnunar. 

ii. Í ii. Kafla umsagnarinnar er farið nánar yfir lagaumhverfi hvalveiða og sögulegt samhengi 

      Pkt 30-34  

Farið yfir lagaumhverfi hvalveiða og þarfnast ekki umfjöllunar af hálfu Matvælastofnunar. 

Á bls 10-11 er farið yfir lagastoð fyrir gjaldtöku. 

iii. Í iii. Kafla umsagnarinnar (bls 11-12) er vikið að þeim athugasemdum Hvals hf við eftirlitsskýrslu 
Matvælastofnunar að lög nr. 55/2013 um velferð dýra eigi ekki við um veiðar á hvölum og að 
reglugerð nr. 917/2022 eigi sér ekki stoð í lögum.  

Pkt 35-39 

Í gildi eru lög um velferð dýra, nr. 55/2013 og er framkvæmd stjórnsýslunnar í höndum Matvælastofnunar 

sem hefur eftirlit með því að ákvæðum laganna sé framfylgt, sbr. 4. gr. Markmið laga nr. 55/2013 er skv. 1. 

gr. að stuðla að velferð dýra, þ.e. að þau séu laus við vanlíðan, hungur og þrosta, ótta og þjáningu, sársauka, 

meiðsli og sjúkdóma, í ljósi þess að dýr eru skyni gæddar verur. Samkvæmt 2. gr. laganna taka þau til m.a. 

hryggdýra. Lögin gilda einnig um fóstur þegar skynfæri þeirra eru komin á sama þroskastig og hjá lifandi 

dýrum. Lögin taka ekki til hefðbundinna veiða og föngunar á villtum fiski. Ákvæði laganna eru lágmarksreglur 

um meðferð dýra. 

Í VII. kafla laganna er fjallað sérstaklega um villt dýr, þ.m.t. 27. gr. sem fjallar um veiðar á villtum dýrum. 

Ákvæðið er svohljóðandi: 

„Ávallt skal staðið að veiðum þannig að það valdi dýrunum sem minnstum sársauka og aflífun þeirra taki 

sem skemmstan tíma. Skylt er veiðimönnum að gera það sem í þeirra valdi stendur til að aflífa þau dýr sem 

þeir hafa valdið áverkum. 

Við veiðar er óheimilt að beita aðferðum sem valda dýri óþarfa limlestingum eða kvölum. Við veiðar á villtum 

dýrum skal að auki fara að fyrirmælum gildandi laga um vernd, friðun og veiðar á villtum fuglum og villtum 

spendýrum. 

Ráðherra setur í reglugerð, að höfðu samráði við ráðherra er fer með stjórn veiða, vernd og friðun villtra 

fugla og villtra spendýra, nánari ákvæði um aðferðir við veiðar.“ 

Í greinargerð með lögunum segir að lögin nái einnig til ýmissa villtra dýra og fjallar m.a. um föngun þeirra og 

aðferðir við veiðar og aflífun. Hvað varðar undanþáguákvæði um hefðbundnar veiðar og föngun á villtum 

fiski, segir í greinargerðinni að ekki hafi þótt raunhæft að fella slíka háttsemi undir ákvæði laganna. Í 

nefndaráliti með frumvarpinu sagði að nefndin hefði fullan skilning á því að frumvarpinu sé ekki ætlað að 

ná til veiða og föngunar á fiski enda eiga slíkar nytjar og þær aðferðir sem tíðkaðar eru sér langa sögu. 

Ljóst er að veiðar á hvölum falla undir gildissvið laganna og að reglugerð nr. 917/2022 hefur lagastoð. 

Gildistökuákvæðið laga um velferð dýra er skýrt og einungis hefðbundnar veiðar (að ná dýri í þeim tilgangi 

að deyða það, sbr. 9. tl. 3. gr. ) á villtum fiski og föngun (að ná dýri lifandi, sbr. 2. tl. 3. gr.) á villtum fiski falla 

utan gildissviðs laganna. Veiðar á spendýrum, þ.m.t. hvölum, geta með engum hætti fallið undir slíkt 

undanþáguákvæði.  

iv. Í iv. kafla er farið yfir velferð hvala í skilningi laga nr. 55/2013  

Pkt 40-51 

Vísað til greinargerðar norsku laganna á grundvelli þess að horft var til norsku dýravelferðarlaganna við gerð 

þeirra íslensku. Einnig er farið inn á ákvæði norskra reglugerða um hvalveiðar. Rétt er það að stuðst var við 

norsku dýravelferðarlögin við gerð lagafrumvarpsins fyrir lög nr. 55/2013 og eru lögin í öllum megin 

áherslum sambærileg.  Vert er að benda á að almennt bann er við hvalveiðum í Noregi og eina undanþágan 

á því banni eru hrefnuveiðar. Noregur hefur ekki stundað veiðar á stórhvelum frá 1971. 

 

v. Í v. kafla eru nánari athugasemdir við eftirlitsskýrsluna út frá greinargerð Dr. Egil Ole Øen 

Pkt 52-54  

Upplýsingar frá eftirlitsþega og þarfnast ekki frekari umfjöllunar af hálfu Matvælastofnunar. 

 

Pkt 55-56  

Hér er fjallað um hreyfingarleysi, sem IWC skilgreinir sem grundvöll fyrir ákvörðun um meðvitundaleysi og 

dauða, vs. krampa sem er þekkt við aflífun á búfénaði við skaða á heila/heilastofni og er talið meðal 

mæliþátta um vel heppnaða deyfingu og meðvitundarleysi. 

 

Undir ofangreindum pkt fer fram almenn umræða um krampa við aflífun og einnig í greinargerð Dr. Øen  er 

vísað til rannsóknar (Knudsen SK) um meðvitundarleysi við krampa. Í skýrslu Matvælastofnunar er tekið tillit 

til að mögulega gætu dýr sem sýna krampakenndar hreyfingar í stuttan tíma eftir skot hafa misst strax eða 

fljótt meðvitund. Í kafla 2.3 (bls 7) í skýrslunni er ritað „Ef miðað er við skilgreiningu IWC á hvenær dýr teljist 

dautt, þ.e.a.s. sé hreyfingarlaust með slakan kjálka, drápust 34 dýr strax af 58 af veiddum langreyðum og er 

því IDR 59% (95% CI 45,9-71,3), en 24 dýr (41%) drápust ekki strax (mynd 5). Í skýrslu frá sérfræðingaráði 

NAMMCO er vísað í rannsóknir sem rökstyðja að krampi geti verið hluti af dauðaviðbragði hvala, rétt eins 

og þekkt er hjá öðrum spendýrum, og talið að dýr sem fari strax í krampa séu að öllum líkindum strax eða 

fljótt meðvitundarlaus1. Dýr sem halda áfram að synda, blása og kafa eftir að þau eru skotin, eru talin vera 

við meðvitund. Af þeim 24 dýrum sem ekki strax urðu hreyfingarlaus, voru fimm dýr þar sem skráð var að 

dýrin hafi sýnt krampakenndar hreyfingar. Á þessum 5 dýrum er TTD skráður 2-5 mínútur. Að teknu tilliti til 

ofangreinds er hægt að draga þá ályktun út frá skráningum um viðbrögð dýrs eftir skot að 39 dýr (67%) (95% 

CI 55,2-79,3) hafi strax eða fljótt misst meðvitund, en 19 dýr (33%) hafi ekki misst meðvitund strax, sem er 

heldur hærra en hlutfall dýra sem fá tvö eða fleiri skot (24%).“  

Það er þó rétt að upplýsa að þegar sláturdýr fara í krampa eftir dauðaskot sem veldur alvarlegum skaða á 

heila/heilastofn, þá er eitt af kennileitunum um meðvitundaleysi að engin öndun á sér stað á meðan á 

krampanum stendur. Í einstaka hval sem sýndi krampakenndar hreyfingar, átti öndun (blástur) sér stað á 

meðan og því er ekki hægt með óyggjandi hætti að ætla að allir hvalir sem sýndu krampakenndar hreyfingar 

hafi verið meðvitundarlausir með sambærilegum hætti og þegar sláturdýr fara í krampa. Til viðbótar er 

nauðsynlegt að benda á að norska rannsóknin sem vísað er til er framkvæmd á hrefnum og áhrif 

sprengiskutla á taugakerfi þeirra. Langreyður (60-75 tonn, 24-26m) eru 10x þyngri og 3x lengri dýr en hrefnur 

(6-8 tonn, 7-10m). Það er því engan veginn hægt að ætla að sprengiskutull valdi sama skaða í líffærum og í 

taugakerfi/heila langreyðs og hrefnu eftir skot á sambærilegan stað líkamans, án þess að sértækar 

meinafræðilegar rannsóknir á skaða eftir sprengiskutul í langreyðum liggi fyrir. Í skýrslu sérfræðingaráðs 

NAMMCO frá 2015 er fjallað um að TTD geti verið ofmetið ef byggt er á IWC skilgreiningunni. Hinsvegar er 

niðurstaða sérfræðingaráðsins að IWC skilgreiningin um að dauði sé metinn út frá hreyfingarleysi sé bæði 

fullnægjandi og alþjóðlega samþykkt aðferð sem þarfnist ekki sérhæfingar til að meta, eins og kemur fram í 

skýrslunni: „...for the purpose of comparison both between and within hunts the IWC criteria has proven to 

be adequate and internationally agreed upon tool to measure efficiency and to assess improvements. 

Furthermore the EG (Expert Group) emphasised the the IWC criteria is applicable not only for veterinarians 

but also for hunters,...„ „The EG agreed that the IWC criteria was not an exact criteria of death but that it 

was a working criteria that for all practical purposes functioned as a measuring tool.“ 

 

Pkt 55 seinni málsgrein og pkt 57  

Undir ofangreindum pkt er til umræðu að við veiðar á villtum dýrum sé ákjósanlegt skotmark í  brjóstholið 

þar sem ætlunin er að valda svo miklum skaða á lífsnauðsynlegum líffærum svo sem hjarta og lungum og 

valda miklum það miklum blæðingum úr líffærum og stórum æðum að dýrið missi fljótt meðvitund. Tekið er 

fram að „Dauði verður yfirleitt hraður en oft ekki tafarlaus“. 

 

Pkt 58-60 

Í fyrstu tveimur málsgreinum pkt 58 og pkt 59 og er farið yfir að sprengiskutlar séu skilvirkari 

aflífunaraðferðir en hefðbundin skot og aflífun með sprengiskutlum geti valdið tafarlausu meðvitundarleysi 

og tafarlausum eða hröðum dauða. Framangreint er einnig í samræmi við niðurstöður annara landa sem 

koma fram í skýrslu IWC/63/Rep6 og höfðu löndin sýnt mikla framför hvað varðar velferð við notkun 

sprengiskutla og til samanburðar var nefnt að fá dýr flokkuðust undir IDR fyrir tíma sprengiskutla.  

 

Matvælastofnun tekur undir þetta og vísar til að 34/58 (59%) veiddra hvala á tímabilinu sýndu merki um 

tafarlaust meðvitundarleysi út frá skilgreiningum IWC um hreyfingarleysi eftir skot með sprengiskutli og 

39/58 veiddra hvala sé tekið tillit til að dýr sem fá krampa í stuttan tíma missi tafarlaust eða afar fljótt 

meðvitund. Framangreindar athugasemdir þarfnast því ekki umfjöllunar af hálfu Matvælastofnunar.  

 

Í síðustu málsgrein pkt 58 og í pkt 60 kemur hinsvegar fram að endurskot þýði ekki alltaf að dýr sé 

endurskotið afþví það sé við meðvitund eða á lífi. Frá greinargerð EOØ: „If there are any doubts if the whale 

is unconscious or dead it is common practise and also recommended, to reshoot rather than „wait and see“ 

to avoid potential lossess or accidents“ Þýðing Hvals hf:„Ef vafi leikur á hvort hvalurinn sé meðvitundalaus 

eða dauður, er það almennt verklag og einnig er mælt með því að skjóta aftur frekar en að „bíða og sjá“ til 

að forðast mögulegt tap eða slys.  

 

Þegar gögnin sem varða dýr sem eru skotin tvisvar eða oftar eru rýnd er ljóst að þau 14 dýr sem eru skotin 

oftar en einu sinni hafa sýnt ótvíræð merki um meðvitund skv. skilgreiningu sem kemur fram í ritrýndri grein 

eftir Egil Ole Øen frá 1995 „Killing methods for minke and bowhead whales“ og er vísað til í ritrýndri grein 

eftir SK Knudsen frá 2004 „A review of criteria used to assess insensibility and death in hunted whales 

compared to other species“. Þar kemur orðrétt fram frá Egil Ole Øen sjálfum að ef hvalur drepst ekki eða 

missir meðvitund mun dýrið halda stöðu sinni í sjónum, synda, kafa og blása:  „If the whale does not die or 

lose consciousness rapidly, it maintains its normal position in the water and swims actively, dives and 

resurfaces to blow  (Øen 1995).  Gögn frá veiðunum sýna jafnframt að endurskot áttu sér ekki stað fyrr en 

10-22 mín. eftir fyrsta skot (meðaltal 15:55 mín og miðgildi 15 mín).  Af þeim 10 dýrum sem sýndu lífsmörk 

eftir fyrsta skot, en voru ekki skotin aftur er skráð að þau hafi drepist á innan við 1-11 mínútum. Meirihluti 

þeirra (7 dýr) drápust á 5 mínútum eða skemmri tíma. Þrjú dýr hinsvegar syntu, köfuðu og blésu í 8-11 

mínútur án þess að endurskot átti sér stað. 

 

Pkt 61 

Eftirlitsþegi leggur hér fram upplýsingar um söfnun gagna við hrefnuveiðar sem þarfnast ekki frekari 

umfjöllunar Matvælastofnunar. Hér á eftir er þó stuttlega farið yfir hvað kemur þar fram (þýðing 

Matvælastofnunar). Eftirlitsþegi fer yfir gögn frá Noregi þar sem dýralæknar og einstaka líffræðingar hafa 

tekið þátt í söfnun upplýsinga. Greint er frá að þjálfun þeirra nái yfir 2-3 daga þar sem kennsla fer fram um 

framkvæmd veiðanna, líffærafræði, hvernig skyldi staðaði að krufningu, skoðun á skotstað. Farið sé yfir 

hegðun hvala eftir skot og hvernig skal skrá og mæla dauðatíma (TTD (útskýring Time To Death)). Áður en 

tölfræði sé reiknuð sé mikilvægt að skoða hverja skráningu í samhengi við líffæraskaða. Vísað er í sömu 

rannsókn og í pkt 55-56 á 36 hrefnum og heilaskaða eftir notkun sprengiskutla að TTD út frá að skilgreining 

IWC geti ofmetið dauðatíma. Starfsfólk sem meti gögn þurfi því að hafa líffræðilegan og meinafræðilegan 

skilning til viðbótar við reynslu af hvalveiðum. Ítrekað er mikilvægi þess að hvalirnir séu skoðaðir eftir komu 

í land og líffæraskaði sé metinn til að geta ákvarðað raunhæfan dauðatíma. Með slíku verklagi sé hægt að 

bera saman mismunandi veiðiaðferðir, að því gefnu að hæft starfsfólk noti sama verklag við gagnasöfnun og 

greiningu gagna.  

 

Pkt 62-64 

Í pkt 62 ítrekar eftirlitsþegi skoðun sína sem kemur fram í pkt 55-56 að viðmið við hreyfingarleysi geti ofmetið 

dauðatíma (TTD). Sama svar Matvælastofnunar er því sett fram hér: Í skýrslu sérfræðiráðs NAMMCO frá 

2015 er fjallað um að TTD geti verið ofmetið ef byggt er á IWC skilgreiningunni. Hinsvegar er niðurstaða 

sérfræðingaráðsins að IWC skilgreiningin um að dauði sé metinn út frá hreyfingarleysi sé bæði fullnægjandi 

og alþjóðlega samþykkt aðferð sem þarfnist ekki sérhæfingar til að meta, eins og kemur fram í skýrslunni: 

„...for the purpose of comparison both between and within hunts the IWC criteria has proven to be 

adequate and internationally agreed upon tool to measure efficiency and to assess improvements. 

Furthermore the EG (Expert Group) emphasised the the IWC criteria is applicable not only for veterinarians 

but also for hunters,...„ „The EG agreed that the IWC criteria was not an exact criteria of death but that it 

was a working criteria that for all practical purposes functioned as a measuring tool.“ 

 

Í pkt 63-64 er gerð athugasemd við þjálfun starfsfólks Fiskistofu og upplýst að þjálfun þeirra yrði ekki talin 

viðhlítandi í Noregi. Matvælastofnun bendir á ofangreinda niðurstöðu sérfræðingaráðs NAMMCO að mat á 

hreyfingarleysi sem dauðatíma sé einfalt og flestum kleift að gera. Matvælastofnun bendir einnig á að 

eyðublöð til skráningar á TTD eru byggð á og eru mjög sambærileg þeim norsku sem notuð eru við 

hrefnuveiðar. EOØ skoðaði og gaf grænt ljós á blöðin áður en þau voru tekin í notkun. Öll dýr voru skoðuð 

þegar komið var í land af dýralækni með áratuga reynslu við skoðun á hvölum. Líffæraskaði var skráður fyrir 

44 af þeim 58 dýrum (76%) sem dauðatími var skráður á. Af þessum 44 dýrum eru 33 dýr (75%) skráð með 

blæðingar í brjóstholi eða skaða á ósæð, en 39 dýr (89%) skráð með hjarta, lungu og lifur án athugasemda.  

Eftirlitsfólk Fiskistofu höfðu öll farið á námskeið hjá NAMMCO við eftirlit með hvalveiðum sem „observer“. 

Einnig voru tekin upp myndbönd sem voru rýnd af dýralækni Matvælastofnunar, sem einnig skoðaði og bar 

saman skráningar eftirlitsdýralæknis í landi á líffæraskaða á hvölunum.  

 

Til viðbótar er vert að nefna að meint reynsluleysi eftirlitsfólks Fiskistofu í að skrá viðbrögð hvala eftir skot 

með sprengiskutli, breyti ekki þeirri staðreynd sem er óyggjandi, að endurskjóta þurfti 24% allra dýra og 

myndbandsupptökur sýna skýrt að öll þau dýr sem voru endurskotin, syntu, köfuðu og blésu eftir fyrsta skot 

áður en þau voru skotin aftur. Eins og áður kom fram skilgreindi Egil Ole Øen sjálfur í vísindagrein árið 1995 

að ef hvalur drepst ekki eða missir meðvitund mun dýrið halda stöðu sinni í sjónum, synda, kafa og blása:  

„If the whale does not die or lose consciousness rapidly, it maintains its normal position in the water and 

swims actively, dives and resurfaces to blow  (Øen 1995).   

 

Pkt 65 

Eftirlitsþegi gerir athugasemd við að ekki sé hægt að bera saman niðurstöður frá mælingum árið 2014 með 

niðurstöðum eftirlits 2022 þar sem eftirlitsdýralæknir árið 2014 hafi eftir hverja ferð farið frá borði og sinnt 

krufningum á líffærum og árið 2022 hafi krufning ekki verið framkvæmd eða verið ófullnægjandi.  

 

Í skýrslunni 2014 kemur fram að dýralæknir hafi farið frá borði og framkvæmt líffæraskoðun á þeim dýrum 

sem voru aðgengileg, ef dýralæknir var ekki um borð þegar dýrið var veitt, voru upplýsingar fengnar eftir á 

með fáanlegum skráningum og myndböndum og með viðtali við bátsverja.  Ekki er upplýst á hvað stóru 

hlutfalli þeirra 50 hvala sem voru í úrtakinu 2014  upplýsingar eru fengnar frá veiðimönnunum sjálfum eða 

á hvað stóru hlutfalli líffæraskoðun fór fram á. En fram kemur að hluti af gögnunum kemur frá skráningu 

veiðimannana um borð og að eftirlitsdýralæknir virðist ekki hafa skoðað líffæri í öllum dýrum. Fyrir 

veiðitímabilið 2022 voru eftirlitsmenn um borð við skráningar og myndatöku á öllum þeim 58 hvölum þar 

sem dauðatími er metinn, enda telur stofnunin óáreiðanlegt að fá slíkar upplýsingar eftir á með viðtölum, 

ef skráning átti sér ekki stað í rauntíma. Árið 2022 fór fram líffæraskoðun dýralæknis í landi á 44/58 hvölum 

(75%). 

 

Pkt 66 

Undir pkt 66 upplýsir eftirlitsþegi að Egil Ole Øen þeirra ráðgjafi geri fyrirvara við sumar 

myndbandsupptökurnar og áreiðanleika þeirra og telur að gögn séu stundum metin rangt. Upplýst er að 

hann telji sum séu með gott upplýsingagildi en önnur ef hvalirnir drepist ekki strax, séu ekki tekin 

samhangandi og ekki frá sem bestum sjónarvinkil. Fyrir nokkra hvali er skráður TTD talinn ónákvæmur og 

trúlega ofmetinn. Einnig tilfelli þar sem TTD er skráður 1 og 2 mínútur, er haldið fram að það sé klárlega 

ágiskun. Hvalirnir eru líklegast dauðir samstundis (þýðing og samantekt Matvælastofnunar).  

 

Matvælastofnun vísar í röksemdafærslu eftirlitsþega undir pkt55 þar sem segir „Death will usually be rapid 

but often not instant“ og í pkt 57 þar sem íslenskað er „Dauði verður yfirleitt hraður en oft ekki tafarlaus“ 

þegar skotmarkið eru stórar æðar og mikilvæg líffæri. Matvælastofnun telur í ljósi framangreinds að engin 

ástæða sé til þess að efast um að í þeim tilfellum sem TTD sé skráður 1-2 mínútur, að ætla að það hafi verið 

staðreyndin, að það hafi liðið nokkrar mínútur eftir skot áður en dýrin urðu hreyfingarlaus í ljósi ofangreinds. 

Þrátt fyrir að myndböndin hafi ekki öll verið tekin samhangandi liggur fyrir að tímalengd myndbandanna er 

skráð, ásamt tímasetningu skota og þannig hægt að bera saman við skráðan TTD.  

 

Eftirlitsþegi vísar til ummæla Egil Ole Øen um dauðatíma einstaka hvala: 

• Fyrir hval 72 er skráður dauðatími (TTD) 19 mínútur en EOØ telur hvalinn hafa misst meðvitund 

samstundis eða hratt og telur TTD 0 eigi við.  Myndbandið sýnir hinsvegar að fyrra skotið hittir fyrir 

utan ráðlagt skotsvæði, við munnvik og augað. Hvalurinn virðist sleginn út í nokkrar mínútur við 

fyrsta skotið, virðist svo ranka við sér og syndir út. Syndir lengi, kafar og blæs í um 17 mín þangað til 

hann er skotinn aftur þá dregur hratt af honum eftir 2-3 mín. Starfsfólk heyrist segja eftir skot 2 

„hann er enn lifandi“ þar sem hvalurinn syndir áfram og blæs. En eftir skot 2 dró hratt af honum. 

EOØ kemur með samlíkingu við að haus hafi verið skorinn af hænu. Út frá skilgreiningu IWC, sem 

sérfræðingaráð NAMMCO hefur mælt með sem raunhæft viðmið, eiga TTD skráningar að miða við 

hreyfingarleysi. Sjálfur hefur EOØ í grein birt eftirfarandi staðhæfingu „If the whale does not die or 

lose consciousness rapidly, it maintains its normal position in the water and swims actively, dives 

and resurfaces to blow  (Øen 1995).   

Erfitt er með vissu að vita meðvitundarástand dýr sem er sært í sjó. Ekki er hægt að útiloka að 

sprengiefni hafi beinst td út í munnhol hvalsins í stað heila. Nauðsynlegt er að miða skráningar út 

frá samþykktum og viðurkenndum alþjóðlegum viðmiðum. Ekki er hægt að ætla út frá birtum 

vísindagreinum að hvalur sem syndir, kafar og blæs í margar mínútur sé ekki við meðvitund, og er 

skráning í viðkomandi tilfelli á TTD í 19 mínútur í samræmi við alþjóðlegar leiðbeiningar bæði IWC 

og álit sérfræðingaráðs NAMMCO.  

 

• Fyrir hval 68 telur EOØ hann fljótt hafa misst meðvitund og er það í samræmi við skráningar 

eftirlitsmanns. Skráð er að dýrið hafi sýnt krampakennd viðbrögð og TTD er skráð 5 mínútur. Í 

skýrslunni er sérstaklega tekið fram „talið að dýr sem fari strax í krampa séu að öllum líkindum strax 

eða fljótt meðvitundarlaust“  

 

• Fyrir hval 45 telur EOØ að TTD geti verið 0 eins og hann telji hval nr 72.  Myndband hinsvegar sýnir 

skýrt að hvalurinn syndir, kafar og blæs í umþb 8 mín og gilda því sömu svör og við hval 72, að ekki 

er hægt að ætla annað en að dýr sem syndi, kafi og blási sé með meðvitund og skráður TTD uppfyllir 

alþjóðleg viðmið.  

 

• Fyrir hvali 39 og 46 segir EOØ  “It is difficult to see from the video recordings the reason for the delay 

of reshooting whales no 39 and 46 on Hvalur 8” . Segir hann í framhaldinu „The rule shall be that a 

wounded whale shall be reshot and killed as fast as possible and the gunner should not miss any 

chance for acting when the whale is within range“.  

 

Matvælastofnun tekur undir þau orð. Hvalur 39 er fyrst endurskotinn eftir 19 mínútur, hvalur 46 

eftir 15 mínútur sem er töluvert umfram þann tíma sem það ætti að taka að endurhlaða skutul. 

Sama gegnir að áliti Matvælastofnunar um hval 42 þó EOØ nefni hann ekki sérstaklega. Þar líða 22 

mín til endurskots.  Tíminn sem líður milli fyrsta og annars skots á þeim 14 dýrum sem eru 

endurskotinn er stystur 10 mín (1 dýr) og lengstur 22 mín (2 dýr), miðgildi 15 mín.  Ástæður fyrir 

töfum við endurskot liggja ekki fyrir. 

 

• Framgangur veiðanna fyrir hval 58 telur EOØ „extraordinary“ en hvalurinn var eltur í 2 klst og skotinn 

4x.  

 

Matvælastofnun telur frávikið sem á sér stað við veiðar á hval 58 sé afar alvarlegt, þar sem um mjög 

langt dauðastríð var að ræða. Annar hvalur sem einnig var skotinn 4x og dauðastríðið tók 1 klst er 

ekki nefndur. Stofnunin telur þó alltaf alvarlegt ef að dýr sem eru veidd drepast ekki samstundis eða 

mjög fljótt. 

 

Pkt 67 

Heildarniðurstaða EOØ er að hann telur að um 67% hvala hafa við veiðarnar drepist samstundis eða fljótt 

(IDR). Framangreint er í samræmi við það sem kemur fram í skýrslu Matvælastofnunar  og er getið um undir 

pkt 55-56 hér ofar „Að teknu tilliti til ofangreinds er hægt að draga þá ályktun út frá skráningum um viðbrögð 

dýrs eftir skot að 39 dýr (67%) (95% CI 55,2-79,3) hafi strax eða fljótt misst meðvitund, en 19 dýr (33%) hafi 

ekki misst meðvitund strax, sem er heldur hærra en hlutfall dýra sem fá tvö eða fleiri skot (24%).“  

 

vi.   Kafli vi Ályktanir af framangreindu 

 

Pkt 68-70 

Eftirlitsþegi telur vera fjölþætta annmarka á eftirlitsskýrslunni sem draga úr áreiðanleika og þýðingu hennar. 

Eftirlitsþegi Hvalur hf. túlkar þá niðurstöðu EOØ, að um 67% hvala hafi drepist samstundis eða fljótt (IDR 

67%) og kemur fram í pkt 67, í  þá átt að það séu allar líkur á því að niðurstaða eftirlits á veiðitímabilinu 2022 

sé líklega í samræmi við stöðuna 2014. Fyrir þeirri staðhæfingu sér Matvælastofnun engin haldbær gögn.  

 

Matvælastofnun telur að eftirlitið og skráning á IDR 59% hafi verið framkvæmd með áreiðanlegum hætti í 

samræmi við viðmið IWC og meðmæli sérfræðingaráðs NAMMCO. Matvælastofnun tekur tillit til í skýrslu 

sinni að líklega er hægt að telja að 67% dýranna hafi samstundis eða fljótt misst meðvitund ef tekið er tillit 

til dýra sem sýndu krampakenndar hreyfingar. Það virðist þá að 33% dýra drepist ekki strax og að dauðatími 

þeirra sé of langur. Eins er í sumum tilfellum talinn líða of langur tími til endurskots þegar hvalur sýnir merki 

um lífsmörk eftir fyrsta skot.  

vi.  Kafli vii Nýjar veiðiaðferðir á þróunarstigi 

Pkt 71-74 

Hér upplýsir eftirlitsþegi um þróun nýrrar tækni við veiðarnar, sem snýr annars vegar að innleiðingu 

gervigreindar til að aðstoða skyttur við fjarlægðarákvörðun skotmarks og hinsvegar endurbættar 

veiðaðferðir til viðbótar við sprengiskutul (Granat-99) og er þá horft til að tengja rafmagn við skotlínu og 

skutul. Vonir standa til að þannig tækist að aflífa hvalinn hratt og örugglega ef hann drepst ekki við fyrsta 

skot.  

 

Matvælastofnun fagnar allri framþróun við veiðar sem gætu stuðlað að betri dýravelferð. Hinsvegar er þekkt 

að notkun rafmagns til að valda dýrum meðvitundarleysi við aflífun getur verið vandmeðfarin og hárfín lína 

getur verið milli þess að valda meðvitundarleysi, eða valda meiri þjáningum með rafstuði sem ekki veldur 

meðvitundarleysi. Ætla má að notkun rafmagns í sjó sé erfitt umhverfi og það væri afar erfitt að geta metið 

með mælingum hvort stórhveli í sjó væru að fá rafstuð sem ylli þeim meðvitundarleysi, nema á þeim væru 

mælitæki sem gætu sýnt að svo væri. En ef til kæmi að slík aðferð yrði kynnt yrðu öll rannsóknargögn sem 

mæltu með slíkum aðferðum tekin ítarlega til skoðunar. 

 

 

 

 


